
per infim de tansi[sic] dexordeni, elli se contentavam se lo magnifico messer Ludovigho volea vegnire a certa forma tra ello e lo magnifico messer Spineta, lo qua elli haveivam intra elli praticha, elli se offerivam de stare contenti a quello mezo: in caxo che non, che eram contenti che la comunitè se fesse dar Castelleto in mano[1], faciando quelle utilité a lo
magnifico messer Ludovigo chi ghe paresse, e che Castelleto se derivasse, et derruvao Castelleto se ellezesse uno duxe chi fosse de caxa Fregosa, quale piaxesse più a li citem, exceptandone lo magnifico messer Ludovigo, como s’è dicto; cum questa additiom, che tutte quelle cautelle le què ghe fossem requeste, per le què se fosse certo che ello voleiva che Castelleto se derruvasse, ello era contento de fare. Facta questa relatium per lo magnifico messer Spineta e quelli doi a li magnifici segnoi antiem, ghe parse necessario mandare doi a darne aviso a lo magnifico messer Ludovigho, et intende lo so parei prima che se fesse altro; et cossì ghe
mandàm doi de loro, chi fono messer Antogno de Grimaldo et messer Manfreo de li Franchi Luxardo. Expectando in quello mezo lò la resposta de quelli doi, lo magnifico messer Spineta disse che ello ringraziava assè lo nostro segnò de tale offerta, et che vero era che ello avea tractao qualque assesto et vossuo vegnirghe, creando fare bem; ma che alora era uno tempo, adesso è un altro, onda ello vede la absentia de li citem et altri dexordini per li què, se monsegnore e messer Ludovigo volesseno bem, ello non lo accepterea, et a questo se mettesse silentio.

Li que, retornè, ano feto questa resposta per parte de lo magnifico messer Ludovigho, che in primis a ello etiam renchresse assè questi dexordeni, et che da ello non sono mai procedudi, ni per ello non voleiva che steisem, et che in primis a lo derruvar de Castelleto non era faeto da alchum dinà de monsegnò, ma pù tosto de li dinè de so frè, a ello non parea honesto che quelli ducati venticinquamilia, e li x milia de Votagio e de Fiachum, e li xv milia de Nove, chi se travam per respecto de Castelleto, vegnissem tuti in proprieté de monsignò, ma che la mitè de questi L milia ducati se deise a ello; de la quale soa mitè lo dicto magnifico messer Ludovigho era contento farne quella axevotè[2] a li citem chi se poiva et chi ghe piaxea; et a questo modo ello era contento che Castelleto


	↑ L’arcivescovo Paolo e gli altri Fregosi di parte sua, erano padroni della fortezza del Castelletto; e la serbarono fino al 1464, quando la resero agli Sforzeschi. Cfr. Belgrano, La presa
di Genova per gli Sforzeschi, in Giornale Ligustico, a. 1888. p. 148 segg.

	↑ Agevolezza.

